
 

 
ᑐᓂᔭᐅᔪᖅ 

 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
ᐆᒧᖓ 

 
 

 
ᑐᑭᓯᑎᑦᑎᒋᐊᕈᑎ:        ᐃᓱᒪᓕᐅᖅᑕᖅ: X 
 
ᐱᔾᔪᑎ: ᐊᖏᖅᑕᐅᖁᔭᐅᔪᖅ ᑰᑕᖃᙱᓪᓗᑎᑦ ᑭᓪᓕᖃᖅᑐᑦ ᖃᐅᔨᓴᕈᓐᓇᕐᓗᑎᑦ ᖃᓕᕋᓕᓕᕆᓂᕐᒧᑦ 

ᑲᖏᖅᑐᒑᐱᑉ ᖃᓂᒋᔭᖓᓂ ᐊᕝᕚᖅᑑᑉ Sam Fiord ᐊᒻᒪᓗ ᑲᖏᖅᑐᐊᓗᒃ Scott Inlet 
 
ᖃᓄᐃᓕᐅᕈᑕᐅᓂᑯᒥᓂᖏᑦ: �2011−ᒥ ᐃᓱᒪᓕᐅᖅᑐᒥᓂᐅᓪᓗᑎᑦ ᐊᑐᓕᖁᔨᓪᓗᑎᓪᓗ ᐃᖃᓗᒐᓱᐊᖅᑕᐅᔪᓐᓇᖅᑐᓂᒃ 
ᓂᐅᕐᕈᑎᖃᕐᓂᐊᕐᓗᑎᑦ ᐃᒪᕐᒥᐅᑕᓕᕆᔨᐅᔪᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓴᓂᕐᕙᐃᓚᐅᖅᑐᑦ 100  ᑕᓐᔅ 
ᐅᖁᒪᐃᓐᓂᓕᓐᓂᒃ NAFO ᐊᕕᑦᑐᖅᓯᒪᓂᐊᓂ 0A, ᐃᓕᐅᖅᑲᖅᑕᐅᒃᑲᓐᓂᕋᔭᕐᒪᑕ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ.  ᑕᒪᓐᓇ ᐃᓕᐅᖅᑲᐃᒍᑎᖃᓚᐅᖅᑐᑦ ᖃᐅᔨᓴᕐᓂᐊᕐᓗᑎᑦ ᐊᒻᒪᓗ ᐃᖃᓗᒐᓱᐊᕈᓐᓇᕐᓂᐊᖅᑐᑎᑦ ᑭᓯᐊᓂ 
ᓄᓇᕗᑦ ᓄᓇᖁᑎᖏᓐᓂ. 
 
ᓇᖕᒪᐅᑕᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐱᓇᓱᐊᕐᓂᐊᖅᑐᑦ ᑐᒃᓯᕋᕐᓗᑎᑦ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐱᒐᔭᕐᒪᑕ 100−ᑕᓐᔅ ᐅᖁᒪᐃᓐᓂᓕᑉ ᐃᓚᖓᓂ ᑐᓂᔭᐅᓯᒪᔪᓂᒃ.  ᓇᖕᒪᐅᑕᖅ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ ᐃᓚᐅᖃᑕᐅᓯᒪᓂᑰᕗᑦ ᐱᖓᓱᐊᖅᑎᖅ ᐅᑭᐅᖑᓕᕋᐃᒻᒪᑦ ᐃᖅᑲᒥ ᐊᒃᑐᓈᕐᒥᒃ ᐊᑐᖅᑐᑎᑦ ᓂᒃᓯᓕᓐᓂᒃ 
ᖃᓕᕋᓕᓐᓂᐊᖃᑦᑕᖅᑐᑎᑦ ᑲᖏᖅᑐᒑᐱᒃ ᖃᓂᒋᔭᖓᓂ, 2003-ᒥ, 2006−ᒥ ᐊᒻᒪᓗ 2008−ᒥ.  2006-ᒥ 
ᐱᓕᕆᐊᕆᔭᐅᓚᐅᖅᓯᒪᔪᖅ ᑮᓇᐅᔭᖃᖅᑎᑕᐅᓪᓗᑎᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᓄᓇᕘᒥ ᐆᒪᔪᓕᕆᓂᕐᒧᑦ 
ᖃᐅᔨᓴᖅᑐᑦ ᑮᓇᐅᔭᓂᒃ ᐃᑲᔫᓯᐊᖅᑖᕐᕕᖓᓂ.  ᓇᖕᒪᐅᑕᖅ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐃᖅᑲᓇᐃᔭᖃᑎᖃᖃᑦᑕᕐᓂᑰᕗᑦ ᓄᓇᕗᑦ ᒐᕙᒪᒃᑯᖏᓐᓂ ᐋᖅᑭᒃᓱᐃᒍᒪᓪᓗᑎᑦ ᐃᖃᓗᒐᓱᐊᕐᓂᕐᒧᑦ ᖃᐅᔨᓴᕐᓂᕐᒥᒃ 2011-
ᖑᓕᖅᐸᑦ. 
 
ᕖᕝᕗᐊᕆ 2011−ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓚᐅᖅᑐᑦ ᓴᖅᑭᖅᐸᓪᓕᐊᔪᑦ ᐃᖃᓗᒐᓱᐊᕈᒪᓂᕐᒧᑦ 
ᐱᓇᓱᐊᕈᑎᒥ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᑕᖏᓐᓄᑦ 
ᐱᔭᕇᖅᓯᓪᓗᑎᑦ ᑖᔅᓱᒥᖓ ᑲᑐᔾᔨᓪᓗᑎᒃ.  ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᐊᕐᒥᒃ ᑲᒪᔪᑦ ᐊᒻᒪᓗ ᓄᓇᕗᑦ 
ᒐᕙᒪᖏᑦ ᐃᑲᔪᖅᑐᐃᓪᓗᑎᑦ ᑖᔅᓱᒥᖓ ᐱᓕᕆᐊᕐᒥᒃ ᐱᓕᕆᐊᕐᒥ ᐊᐅᓚᑦᑎᓂᕐᒧᑦ ᐃᑲᔪᖅᑎᒥᒃ ᐊᑐᐃᓐᓇᐅᒪᑎᑦᑎᕙᒃᑐᑎᑦ.  
ᑖᓐᓇ ᐱᓕᕆᐊᖅ ᐅᐊᑦᑎᔭᐅᑦᑎᐊᖁᓪᓗᒍ ᐃᖃᓗᒐᓱᐊᓕᕈᑎᑦ, ᐊᒻᒪᓗ ᓄᐊᑕᐅᖁᓪᓗᒋᑦ ᑐᑭᓯᒋᐊᕈᑏᑦ ᐱᔭᐅᔭᕆᐊᓖᑦ, 
ᐃᖃᓗᓕᕆᔨᒻᒪᕆᒃ ᐃᖅᑲᓇᐃᔭᖅᑎᑖᕆᔭᐅᒐᔭᖅᑐᖅ.  ᑖᓐᓇ ᐃᓄᒃ ᑲᒪᒋᔭᖃᕋᔭᖅᑐᖅ ᓄᐊᑦᑎᓗᓂ ᐱᓕᕆᐊᑉ 
ᑐᑭᓯᒋᐊᕈᑎᖏᓐᓂᒃ ᐃᖃᓪᓕᐊᖅᐸᑦᑐᓂᒃ ᖃᐅᑕᒫᑦ.  ᑐᑭᓯᒋᐊᕈᑏᑦ ᐱᔭᐅᔭᕆᐊᓖᑦ ᑕᒪᐃᓐᓂ ᑐᑭᓯᒋᐊᕈᑎᖏᓐᓂᒃ 
ᐃᖃᓗᒐᓱᐊᖅᑐᑎᑦ ᓱᑯᑦᑎᐊᓃᒻᒪᖔᑕ (ᐃᓂᖓ, ᐃᑎᓂᖓᑦ), ᐃᖃᓗᒐᓱᐊᖅᑐᑎᑦ ᐊᑐᓲᖑᓂᖏᑦ ᖃᓄᐃᓕᐅᕐᓂᖏᑦ 
(ᐊᒥᓲᓂᖏᑦ ᓂᒃᓯᖏᑦ, ᐃᒪᕐᒦᑎᑕᐅᓂᖏᑦ ᖃᓄᑎᒋ) ᐊᒻᒪᓗ ᐃᖃᓗᒃᑕᐅᔪᑦ (ᖃᓕᕋᓕᒃᑕᐅᔪᑦ − ᐊᒥᓲᓂᖏᑦ ᐃᖃᓗᐃᑦ, 
ᑕᑯᑎᒋᓂᖏᑦ ᐊᒻᒪ ᐅᖁᒪᐃᓐᓂᖏᑦ), ᖃᓕᕋᓕᒐᓱᐊᕋᓗᐊᖅᑎᓪᓗᒋᑦ ᐊᓯᖏᓐᓂ ᐃᖃᓗᓐᓂᒃ ᓂᒃᓯᒃᑕᒥᓂᖏᑦ ᐊᒻᒪᓗ 
ᐱᔭᐅᔪᑦ ᒪᓕᑦᑐᒋᑦ ᑕᒪᐃᓐᓂ ᐱᓇᓱᐊᖅᑕᑦ.  
 
ᐅᐊᑦᑎᐊᕈ ᐱᓕᕆᐊᕆᔭᐅᖃᑦᑕᕐᓂᑯᒥᓃᑦ ᑕᑯᓪᓗᒋᑦ ᓱᖅᑯᐃᕐᓇᕈᑕᐅᕗᑦ ᐊᒥᓂᓲᖏᑦ ᐊᕝᕚᖅᑐᖅ Scott Inlet ᐊᒻᒪᓗ 
ᑲᖏᖅᑐᐊᓗᒃ Sam Fiord ᒥ (ᑕᑯᓂᐊᕐᓗᒍ ᓄᓇᙳᐊᖅ).  ᐱᓇᓱᐊᖅᑕᐅᔪᑦ 2011-ᒥ ᐱᓕᕆᐊᑦ ᖃᐅᔨᓴᕋᔭᖅᑐᑦ 
ᐊᒥᓲᓂᕆᒍᓐᓇᖅᑕᖏᑦ ᖃᓕᕋᓖᑦ, ᐊᒻᒪᓗ ᖃᐅᔨᓴᕐᓗᑎᑦ ᒪᑭᒪᔪᓐᓇᕋᔭᕐᒪᖔᖅ ᐃᖃᓗᒐᓱᐊᖅᑐᖃᖃᑦᑕᕈᓂ ᐅᑭᐅᒃᑯᑦ 
ᐃᖃᓗᒐᓱᒃᑎᐅᔪᑦ.  ᑭᖑᓪᓕᖅᐹᕐᒥ ᐱᔭᕇᖅᑕᐅᓯᒪᔪᖅ ᐱᓕᕆᐊᑉ ᐅᓂᒃᑳᖓᑦ ᐅᐸᓗᖓᐃᔭᖅᑕᐅᒐᔭᖅᑐᖅ ᓄᓇᕗᑦ 
ᒐᕙᒪᖏᒃᑯᖏᓐᓄᑦ ᖃᐅᔨᓴᖅᑐᖃᓚᐅᖅᑎᓪᓗᒍ.  
 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᒃᓯᕋᖅᑐᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᕐᓗᑎᑦ ᑰᑕᖃᙱᑦᑐᑦ 
ᑭᓪᓕᖃᖅᑎᑕᐅᓂᖏᑦ ᖃᐅᔨᓴᖁᓪᓗᒋ� ᖃᓕᕋᓕᓐᓂᐊᕐᓂᕐᒧᑦ ᓄᓇᕗᑦ ᓄᓇᖁᑎᖏᓐᓂ ᐃᒪᖏᓐᓂ ᑲᖏᖅᑐᒑᐱᑉ 
ᖃᓂᒋᔭᖓᓂ: 



 

 
 

1. ᐃᒪᖓᓂ ᐃᖃᓗᒐᓱᐊᕐᕕᐅᒐᔭᖅᑐᖅ ᐊᕝᕚᖅᑑᖅ ᐊᒻᒪᓗ ᑲᖏᖅᑐᐊᓗᒃ (ᐃᒪᖓᑦ ᑎᓴᒪᐃᓕᖅᑲᖓᓪᓗᒍ 
ᓄᓇᙳᐊᖅᑎᒍᑦ: 71°122’ N, 71°00’ W; 71°03’N, 71°29’ W; 71°00N, 69°39 W; and 70°42’N, 
70°38’W). 

2. ᐃᖃᓗᒐᓲᑏᑦ ᐊᑐᖅᑕᐅᒐᔭᖅᑐᑦ ᐊᒃᑐᓈᑦ ᓂᒃᓯᓕᖅᑕᐅᓯᒪᔪᑦ ᐊᖏᓂᖏᑦ ᓈᓴᐅᑎᓖᑦ 12 ᑎᑭᓪᓗᒍ 15;  
3. ᖃᓕᕋᓕᐅᙱᑦᑐᑦ ᐱᔭᒥᓃᑦ ᓲᕐᓗ ᑎᒃᑖᓖᑦ, ᐃᖃᓗᔾᔪᐊᑦ, ᐸᒪᔪᑦ ᐊᒻᒪᓗ ᐊᓯᖏᑦ ᐃᖃᓗᐃᑦ, ᐆᒪᓐᓂᕈᑎᑦ 

ᓱᓕ, ᓴᒃᑯᑕᐅᒐᔭᖅᑐᑦ ᐅᑎᖅᑎᑕᐅᓗᑎᑦ ᐃᒪᕐᒧᑦ ᐆᒪᓂᐊᖅᑐᒋᔭᐅᑐᐊᕐᓂᕈᑎᑦ.  
4. ᐃᖃᓗᒻᒥᒃ ᑭᓇᑐᐃᓐᓇᖅ ᐱᔪᖅ ᑎᒃᑖᓕᒻᒥᓘᓐᓃᑦ ᐅᑎᖅᑎᒋᐊᓕᖓ ᑕᐃᑲᓂ ᐃᖃᓗᒃᑕᒥᓂᖓᑕ ᐃᓂᖓᓂ, 

ᐊᒻᒪᓗ ᐆᒪᒍᓂ, ᐋᓐᓂᖅᑕᐃᓕᒪᒍᓐᓇᕐᓂᓕᒫᖓᑦ ᒪᓕᓪᓗᒍ ᐅᑎᖅᑎᑦᑕᕆᐊᓕᖓ. 
 
ᖄᖓᒍᒃᑲᓐᓂᖅ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᒃᓯᕋᖅᑐᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᕐᓗᑎᑦ NQL 
2011 ᖃᐅᔨᓴᕈᓐᓇᐅᑎᒥᒃ ᖃᓕᕋᓕᓐᓂᐊᕈᓐᓇᕋᔭᕐᒪᖔᑦ ᓂᐅᕐᕈᑎᖃᓛᕐᓗᑎᑦ ᓄᓇᕘᒥ ᓄᓇᖏᓐᓂ ᐃᒪᖏᓐᓂᓗ 
ᑲᖏᖅᑐᒑᐱᑉ ᖃᓂᒋᔭᖓᓂ:  
 
 

1. ᐃᖃᓗᒐᓱᓐᓇ ᒫᑦᓯ 1 ᑎᑭᓪᓗᒍ ᔫᓂ 30, 2011.  
 
 
ᖃᐅᔨᒋᐊᕐᕕᐅᔪᑦ: ᑭᐊᕙᓐ ᕼᐃᐊᑦᔨᔅ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖓ; ᑯᕆᔅ ᓘᕕᔅ, ᐃᒪᕐᒥᐅᑕᓕᕆᔨᒃᑯᑦ ᐆᒪᔪᑦ 
ᐊᑐᕋᒃᓴᓪᓘᓐᓃᑦ ᓄᓇᒦᙶᖓᔪᑦ ᐊᐅᓚᑕᐅᑦᑎᐊᕐᓂᖏᑦ; ᐋᓐᔨᓚ ᔭᖕ, ᓄᓇᕗᑦ ᒐᕙᒪᖓ 
 
ᐊᑐᓕᖁᔭᐅᔪᑦ: 
  

1. ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᕐᓗᑎᑦ ᑎᓴᒪᓂᒃ NQLᓂᒃ ᓇᓗᓇᐃᖅᑕᐅᓯᒪᔪᑦ ᖁᓛᓂ 
ᖃᐅᔨᓴᖁᓪᓗᒋᑦ ᖃᓕᕋᓕᓐᓂᐊᕕᒃᓴᐅᒐᔭᕐᒪᖔᑦ ᓂᐅᕐᕈᑎᖃᓛᕐᓗᑎᑦ ᓄᓇᕗᑦ ᓄᓇᖁᑎᖏᓐᓂ ᐃᒪᖁᑎᖏᓐᓂ 
ᑲᖏᖅᑐᒑᐱᑉ ᖃᓂᒋᔭᖓᓂ, ᒪᓕᑦᑐᒍ ᓄᓇᕗᑖᕐᓂᕐᒧᑦ ᐊᖏᕈᑎᐅᔪᖅ ᐃᓚᖓᑦ.5.6.48. 

2. ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᕐᓗᑎᑦ ᑎᓴᒪᓂᒃ NQLᓂᒃ ᓇᓗᓇᐃᖅᑕᐅᓯᒪᔪᑦ ᖁᓛᓂ 
2011−ᖑᑎᓪᓗᒍ ᖃᐅᔨᓴᕈᓐᓇᕐᓗᑎᑦ ᖃᓕᕋᓕᓂ ᑲᖏᖅᑐᒑᐱᑉ ᖃᓂᒋᔭᖓᓂ, ᒪᓕᑦᑐᒍ ᓄᓇᕗᑖᕐᓂᕐᒧᑦ 
ᐊᖏᕈᑎ ᐃᓚᖓ.5.6.48.  

 
 
ᐅᐸᓗᖓᐃᔭᐃᔪᖅ: ᓵᓚᑦ ᓵᑭᕐ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ � ᐃᖃᓗᐃᑦ ᐊᓪᓚᕝᕕᐊ 
  
 
ᐅᓪᓗᖅ: ᕖᕝᕗᐊᕆ 28, 2011 
 
 
 
 
 
 
 
 
 
 
 
 
 
 
 



 

 
ᓄᓇᙳᐊᖅ 1. ᑲᖏᖅᑐᒑᐱᒻᒥ ᖃᐅᔨᓴᕐᕕᐅᔪᒪᔪᖅ ᖃᓕᕋᓕᖃᕐᒪᖔᖅ ᖃᓕᕋᓕᓐᓂᐊᕐᕕᐅᒍᒫᖅᑐᖅ ᓂᐅᕐᕈᑎᒃᓴᖃᕐᓗᑎᑦ 
ᐃᖃᓗᒐᓱᐊᖅᑎᐅᔪᑦ ᐊᕐᕚᖅᑑᕐᒥ ᐊᒻᒪᓗ ᑲᖏᖅᑐᐊᓗᒻᒥ. 

